
SLAVEN TADIC

Nakit i no$nja zena u srednjovjekovnoj Bosni

Abstrakt: Autor predstavlja historiju nakita i no$nje u srednjovjekovnoj Bosni. Na
osnovu o¢uvanih artefakata i arheoloskog istraZivanja, on isti¢e ulogu ovih predmeta u sva-
kodnevnom Zivotu ljudi tokom srednjeg vikeka. Nakit, kao i odjeca, nisu imali samo prak-

ti¢nu ulogu, nego su bili i pokazatelj ekonomskog i drustvenog polozaja pojedinca.

Kljucne rije¢i: nakit, odjec¢a, no$nja, ukrasi, srednjovjekovna Bosna

Abstract: The author presents the history of jewellery and costumes in medieval Bosnia.
On the basis of preserved artefacts and archaeological research, he highlights the role of those
objects in the everyday life of people during the Middle Ages. Jewellery, as well as clothes, did

not only have a practical role, they were also indicators of economic and social standing.

Key words: jewellery, clothing, costume, decorations, medieval Bosnia

Razvoj no$nje i nakita uvjetovani su drustvenom diferencijacijom, prakti¢no$éu,
ali i uporabnom svrhom samih predmeta. Tako je drustveno-kulturni razvoj omo-
gudio i usavr$avanje izrade raznovrsnih predmeta za odijevanje, kako u muskaraca
tako i u Zena. U radu ¢emo nastojati dati prikaz no$nje i nakita Zena u srednjovje-
kovnoj Bosni. Kako no$nja nije ista u svim povijesnim razdobljima, ukratko ¢emo
se osvrnuti na no$nju i nakit od prijelaza iz antike u srednji vijek pa sve do kasnog
srednjeg vijeka.

Za izucavanje ove teme jako bitni, a ponekada i jedini podaci, nalaze se na osta-
cima materijalne kulture, likovnim prikazima sa ste¢aka, zatim iluminiranim ru-
kopisima koji u malom broju pomazu u rekonstruiranju navika i kulture oblacenja
ljudi srednjovjekovne Bosne. Prijelaz iz antike u rani srednji vijek je na podrudju
danasnje Bosne i Hercegovine obiljezila vladavin Isto¢nih Gota. Nalazi iz grobo-
va ovog vremena uglavnom pripadaju u skupinu nakita ili ukrasnih predmeta uz
no$nju, te ne daju potpunu sliku same nosnje. Nalazi nakita uglavnom su razne
fibule i kopce, prstenje te nau$nice raznih vrsta materijala kojima se pridruzuju

ukosnice, kopée za pojas.! Ovi nalazi upuéuju da je nakit osim ukrasne imao i prak-
tinu svrhu, pridrzavajudi odredene dijelove odjeée, prije svega marame na glavi i
ogrtace preko ramena, a sastavni dio nosnje, kako muske tako i Zenske, ¢inio je pojas
oko struka, ukrasen naj¢esée kop¢ama od metala i plemenitih metala.

Zenska no$nja u Gota sadrzavala je maramu ili veo, a haljina je bila bez rukava
dok je kosa padala slobodno. Iz gotskog perioda u nakit pripadaju ogtlice, nausnice,
narukvice i prstenje dok fibule, ukosnice i kopée mozemo pripisati nosnji.? Iz vre-
mena avarskog kaganata na podrudju danasnje Bosne i Hercegovine nema dovoljno
arheoloskih dokaza za rekonstrukeiju no$nje osim nekoliko nalaza zlatnog nakita.?

Rani srednji vijek i period doseljenja Slavena ostavlja malo ili nimalo tragova za
rekonstrukciju no$nje jer nisu sacuvani ni najoskudniji ostaci tekstila. Prema naj-
starijim pisanim izvorima koji opisuju Slavene, mogu se razabrati materijali koje su
koristili prilikom izrade odjele, to su; koZa, vuna i platno, dopunjeni kod balkanskih

Slavena tkaninama od finijeg materijala i bogato ukraseni raznim vezovima.*

Zenska no$nja sastojala se od dugatke rubace i jedne gornje haljine s uskim ru-
kavima, izradena od sukna ili vune i pri¢vri¢ena pojasom. Ovo je osnovni tip no$nje
koji ¢e vremenom evoluirati i dobivati sve dekorativniji izgled koristenjem skupo-
cjenijih materijala. Osim toga, nalazi fibula u nekropolama ili dugmadi na desnom
ramenu upucuju na postojanje plasta, dok se kasnije javlja vez i drugi ukrasi kojima
se naglasavaju rubovi na dijelovima odjeée.’

Nakit i nalazi u ranom srednjem vijeku mogu se svrstati u viSe kulturnih grupa,
a medu najznacajnijim su bjelobrdska i dalmatinskohrvatska kulturna grupa.® Ove
dvije kulturne grupe rasprostranjene su na gotovo cijelom podru¢ju danasnje Bosne
i Hercegovine, a naj¢e$¢i nalazi nakita su; nausnice, prstenje, ogrlice i privjesci, te

! Nada Mileti¢, “Rani srednji vijek, u: Kulturna istorija Bosne i Hercegovine od najstarijib vremena do
pada nasibh zemalja pod osmansku viast, Veselin Maslesa, Sarajevo, 1984, 379.

2 Neki od nalaza iz Gotskog perioda spadaju; zlatna ogtlica iz Gornjeg Turbeta kod Travnika, zatim
skupocjeni nakit otkriven u Potocima kod Mostara (zlatni lanac s privjescima, srebrene pozlaéene
fibule, zlatne nausnice, dva para srebrenih i pozlaéenih lu¢nih fibula s aldmandinskim ulocima
iz Gornjih Pedina kod Travnika i Mihaljevi¢a kod Sarajeva, razne ogtlice, fibule raznih oblika,
naunice, ukosnice, prstenje, kopce. Vidi: Ista, “Rani srednji vijek”, 383-389.

3 Isto, 390.

4 Isto, 408.

> Vidi Nada Mileti¢, “Rani srednji vijek”, 408; Moglo bi se ¢ak re¢i da ukrasavanje odje¢e najjace i
najdosljednije odrazava specifi¢nosti pojedinog kraja ili socijalne grupe; izbor materijala, naime,
bio je u to doba relativno ogranicen, a kroj postepeno prima utjecaje sa strane i pokazuje tendenciju
izjednacavanja u okviru Sirih kulturno-geografskih regiona. Pavao Andeli¢, “Doba srednjovjekovne
Bosanske drzave”, u: Kulturna istorija Bosne i Hercegovine, Veselin Maslesa, Sarajevo, 1984, 537.

¢Za lokalitete bjelobrdske kulturne grupe vidi: Nada Mileti¢, “Nakit i oruzje IX — XII veka u
nekropolama Bosne i Hercegovine”, Glasnik Zemaljskog muzeja, Sarajevo, 1963, 162, a za lokalitete
dalmatinskohrvatske grupe vidi: Isto, 167-168.

rjede kopée i dugmad kao dijelovi odjeée.” Smjestanjem slavenskih plemena na Bal-
kanski poluotok zapoc¢inje proces raslojavanja i stvaranja prvih politi¢kih organiza-
cija, §to ¢e se odraziti i na nadin odijevanja kod Slavena na prostoru srednjovjekovne
Bosne. Visi slojevi koristili su luksuzni tekstil i ukrase od dragog kamenja, kao i
bogatiji vez, a vrlo rano se usvaja i dvorski ceremonijal.

Tek od 12. stolje¢a mozemo bolje pratiti gospodarska i kulturno-drustvena
kretanja i to zbog pojave kancelarija i organiziranije vlasti, kao i sve veéeg dodira s
isto¢no-jadranskom obalom, prije svega Dubrovnikom. Vijesti koje mozemo pratiti
uglavnom se odnose na povlastene slojeve, feudalce, ali i kao takve mogu nam poslu-
ziti za rekonstrukciju zbivanja, gospodarskog napretka, kao i promjene ili kontinu-
itet u uporabi odjeée i nakita u Zivotu ¢ovjeka srednjovjekovne Bosne. Osim toga,
kao ilustracija no$nje i odjevnih navika ¢ovjeka srednjovjekovne Bosne mogu nam
posluziti i reljefni prikazi na srednjovjekovnim bosanskim spomenicima, ste¢cima.

Individualnim predstavama ljudi ukraseno je oko 400 ste¢aka, dok grupnoj ka-
tegoriji scena pripadaju motivi sa dvije ili viSe figura ljudi, Zivotinja ili udruzenih
jednih i drugih figura, a javljaju se u 550 primjeraka.® Zenske figure prikazane su sa-
mostalno stoje¢i, izmedu konjanika ili Zivotinja te u kolima, zenskim ili mjesovitim.
Musko-zenske figure u parovima uglavnom su predstavljene tako da Zenska figura
ima dugu ravnu kosulju ili haljinu do gleznja, ili zemlje, s pasom oko struka ili bez, a
muska figura s kra¢om ko$uljom do iznad koljena, vezanom uglavnom pojasom.” Na
ste¢ku iz Bukovina u Fodi prikazan je par s naboranim kosuljama/haljinama ispod
pasa, a duge su nesto malo ispod koljena.'® Uocljiva je ¢injenica da zenske figure pri-
kazane u kolima ¢esé¢e nemaju pojas oko struka, osim u par slu¢ajeva.'’ Ova pojava
bi mogla znaciti sudjelovanje samo udanih ili neudanih Zena, ili karakteristiku koja
predstavlja obicaj u folkloru. Zenske figure samostalno prikazane imaju pojas oko
struka $to opet ne daje jasnu sliku da li je to udata Zena ili djevojka te ostavlja pro-
stor etnolozima za daljnja proucavanja. Na ste¢ku u Premilovom polju kod Ljubinja
prikazana je Zenska figura u haljini ili kosulji koja seze do gleznjeva, a oko struka
opasana je pojasom, kosa je svezana u pletenice u dva reda u obliku aureole.'* Figure
zena prikazane na steécima uz konjanike predstavljene su u smislu nosnje identi¢no,

7 Nada Mileti¢, “Rani srednji vijek”, 412-418.

8 Sefik Beslagi¢, “O umjetnosti ste¢aka’, Radio Sarajevo, Tredi program, br. X11/40, Sarajevo,
1983, 332.

?Vidi ste¢ak u Hodovu, “Glavica”, Stolac, Marian Wenzel, Ukrasni motivi na steécima, Veselin Masle$a,
Sarajevo, 1965, 341; vidi takoder; Sefik Beslagié, Leksikon stecaka, Svjetlost, Sarajevo, 2004, 80.

W \Xenzel, Ukrasni motivi na steécima, 343.

! Na ste¢cima iz Gosi¢a Hana, Konjic i Badina, Plo¢e kao i nekropole Radimlje kod Stolca i
Nebuka kod Stolca zenske figure prikazane su sa pasom oko struka. Wenzel, Ukrasni motivi na
steccima, 353 1 359.

12Vidi: Sefik Beslagi¢, Narodne i borbene igre na steccima, katalog izlozbe, Sarajevo, 1986.

dva konjanika, kako pridrzavaju uzde konja, s kolom u pozadini i sli¢no.

Pavle Vasi¢ postavio je pitanje prikazuju li steéci no$nju razli¢itih drustvenih slo-
jeva u Bosni, na $to je dijelom i odgovorio smatrajudi stecke pristupaénim i donjim
slojevima.’® Misljenja smo da steéci kao monumentalni spomenici, svojom veli¢i-
nom, ukrasima i na¢inom izrade, ipak nisu bili dostupni svim kategorijama drustva
u Bosni srednjeg vijeka. Ovi spomenici uglavnom su klesani za visi sloj feudalne
gospode, kao i sve prisutniji sloj trgovaca koji postaju bitan ¢initelj i nositelj gospo-
darskog razvoja srednjovjekovne Bosne, a to neposredno dokazuje i ¢injenica da se
stedci sve ¢esée pojavljuju gospodarskim ja¢anjem srednjovjekovne Bosanske drzave.
Ipak, to ne umanjuje mogu¢nost da ukrasi na steécima predstavljaju narodnu nos-
nju, tj. nodnju svih slojeva kao i obicaje koji se ogledaju u predstavama kola. Naza-
lost, zbog materijala od kojih su steéci izradeni, oni nam ne pruzaju detalje izgleda
nos$nji kod svih slojeva koji su tu prikazani.

Na scenama viteskih turnira, u Radimlji kod Stoca, Zena je prikazana u zvonastoj
haljini, ¢ija je forma upro$éena; ipak se u njoj prepoznaje vrsta suknje (fr. souque-
nie) koja je vjerojatno slavenskog podrijetla.” Visi feudalci pod jakim su utjecajem
zapada, dok $iri slojevi plemstva ostaju uglavnom vjerni narodnim tradicijama pa se
njihova odjeéa samo po ljepoti izrade i bogatstvu ukrasavanja razlikuje od nosnje
seljaka.!> Zene iz nizih slojeva nose haljinu na struk, njihove haljine ne dopiru do
zemlje, veliku ulogu ima pojas koji osim prakti¢ne svrhe ima i ukrasnu, a najvjerojat-
nije potjece iz ranijih vremena.'®

Gospodarskim napretkom srednjovjekovne bosanske drzave od 14. stolje¢a do-
lazi do trgovinske razmjene, najvise s Dubrovnikom preko kojega se trguje i raznim
tkaninama. U Bosnu se uvozi skupocjena talijanska tkanina, pamuk, svila i druge vr-
ste tkanina koje se ne mogu nadi u srednjovjekovnoj Bosni. Trgovanjem tkaninama
u Bosnu pristizu kulturni utjecaji srednje i zapadne Europe: u arhitekturi, skulpturi,
umjetni¢kom zanatstvu i stilu odijevanja bogatijih trgovaca i zanatlija.'” Osim siro-
vina, koje se uvoze, iz Bosne se izvoze preradevine od vune, grube domade tkanine,

1 Pavle Vasi¢, “O nekim vidovima srednjovjekovne nosnje u BiH”, Radovi sa simpozija Srednjovjekovna
Bosna i Evropska kultura, (ur. Fikret Ibrahimpasi¢), Izdanja Muzeja grada Zenice II1, Zenica, 1973,257

' To je gornja haljina bez rukava koja se navla¢i preko donje haljine uzanih rukava, u donjem delu
zapaza se $lep. Kako se mozZe razaznati frizura, to znadi da su u pitanju devojke, jer su udate Zene
bile zabradene, ili bar pokrivale kosu kao supruga bana Subiéa na reljefu rake sv. Simuna; Vasi¢, “O
nekim vidovima srednjovjekovne nosnje u BiH”, 257.

1> Andeli¢, “Doba srednjovjekovne Bosanske drzave”, 544.

' Vidi: Vasi¢, “O nekim vidovima srednjovjekovne no$nje u BiH”, 258; Pis kraljice Jelene, kraljice
Grube srebren je i pozlaéen, Andeli¢, “Doba srednjovjekovne Bosanske drzave”, 531.

17 Dubravko Lovrenovi¢, “Srednjovjekovna Bosna i srednjoeuropska kultura (Prozimanja i akultura-
cija)”, Forum Bosnae, br. 5, Sarajevo, 197.

pokrivaci (rassa i schiavine kojim se oznatava podrijetlo ovih tkanina) koje se $alju
u Veneciju, Apuliju, zatim u Ankonu, Rimini i ostale gradove Marke."® Kao vrije-
dan predmet trgovinske razmjene, ali i statusnog simbola, nije rijedak sluc¢aj da se
tkanina poklanjala, a koliko je bila vazna trgovina tkaninama govori podatak da su
Dubrovéani razvijali svoju proizvodnju tkanina namijenjenih izvozu, prvenstveno
dubrova¢kom zaledu.

Vise je primjera poklanjanja skupocjenih tkanina bosanskim vladarima i feudal-
noj gospodi, tako su Dubrov¢ani poklonili Stjepanu II mletacke tkanine,"” mladoj
kraljici Doroteji Gorjanskoj jednu pecu grimizne svile radene u tehnici plisa, jednu
pecu aleksandrijske svile radene u tehnici velura te éetiri smotka krzna od sure vje-
verice.* Osim evidencije odjevnih predmeta prilikom poklanjanja nesto o izgledu
i materijalu no$nje kod visih slojeva saznajemo i u oporukama. U oporuci kralji-
ce Katarine iz 1478. godine spominje se medu ostalim i njezin kraljevski plast od
pozla¢enog sukna, koji je ostavila jednoj crkvi u Rimu.”' Jelena, supruga Sandalja
Hrani¢a pohranila je 1440. godine u Kotoru dvije haljine od crvenog velura, po-
stavljene hermelinom; jedna je bila ukrasena biserom i nije imala rukava, a druga je
imala zlatom izvezene rukave.” Premda burgundska moda u velikoj mjeri odreduje
stil odijevanja u 15. stoljecu, pojavom specifi¢nog bosanskog stila (“al modo de Bo-
snia”), uz upotrebu skupocjenih tkanina iz Italije, turske svile, srebrenih pojaseva,
kolajni od zlata s dragim kamenjem, oruzjem okovanim u skupocjeni metal, izgled
bosanskih plemiéa odvaja se djelomi¢no od tipi¢nog goti¢kog nadina odijevanja koji
je vladao u Budimu i srednjoj Europi.®

Kao $to je spomenuto za nize slojeve drustva teze je detaljno opisati i pribliziti
izgled odjeée osim da je ona izradivana od grubljih materijala kao $to su vuna, lan
i sukno te je slabije ukrasena nego je to slu¢aj s plemi¢kom no$njom. Visi slojevi
ostavili su viSe tragova iz kojih se moze dobiti uvid u izgled nos$nje koja se nije u
mnogome razlikovala od nosnje istih slojeva drustva srednjovjekovne Europe. Tako
supruga Stjepana Kotromanica i kéi imaju haljinu veoma visokog struka, a supruga

'8 Desanka Kovadevi¢-Koji¢, “Ekonomske veze i kulturni uticaji izmedu bosanske drzave i talijanskih
gradova u XIV i XV vijeku”, Godisnjak Drustva istoricara Bosne i Hercegovine, br. XXXV, Saraje-
vo, 1984, 39; Andeli¢, “Doba srednjovjekovne Bosanske drzave”, 540; usp. Bojana Radojkovi¢,
“Zapadni uticaji na primenjenu umetnost Bosne u XIV i XV veku’, Radovi sa simpozijuma: Sred-
njovjckovna Bosna i Evropska kultura, (ur. Fikret Ibrahimpasi¢), Izdanja Muzeja grada Zenice, 11,
Zenica, 1973.,220-224.

1 Kovacevi¢-Koji¢, “Ekonomske veze i kulturni uticaji’, 36; Radojkovi¢, “Zapadni uticaji na
primenjenu umetnost Bosne u XIV i XV veku’, 225-226.

20 Pavao Andeli¢, “Bosanska kraljica Doroteja Gorjanska’, Glasnik Zemaljskog muzeja, Arheologija,
sv. XXVII/XXVIII, Sarajevo, 1972/1973., 381.

! Andeli¢, “Doba srednjovjekovne Bosanske drzave”, 544.
2 Isto, 548.

» Lovrenovié, “Srednjovjekovna Bosna i srednjocuropska kultura’, 194-195.

bana Subiéa nosi haljinu podijeljenu na dva dijela razli¢ite materije i $ara, dok na
glavi ima kapu nalik skufiju koja bi mogla biti bosanski komad odijela; ogrta¢ slican
njenom, koji je pri¢vr$éen fibulom na sredini grudi, nose i tri kéeri kraljice Jelisa-
ve.* Na nadgrobnom spomeniku kraljice Katarine takoder su vidljivi dijelovi no$nje
koju su imali visi slojevi, prije svega kraljevska obitelj. Kraljica je obuc¢ena u dugacku
haljinu, ¢iji blagi nabori sezu do stopala. Gornji dio, nesto dubljeg proreza okovrat-
nika haljine, ukrasen je trostrukim nizom dekorativnih elemenata kruznog oblika,
siroki pojas s nizom kvadratnih dekorativnih motiva vjerojatno je autohtonog bo-
sanskog podrijetla.”> Materijali koji su kori$teni prilikom izrade odjeée visih slojeva
i kraljevske obitelji su izuzetne vrijednosti i kvalitete. Ostaci brokata pronadeni su u
Arnautovi¢ima kod Visokog, a zlatom vezeni grb bosanskih kraljeva Kotromanica
potvrduje da se tu nalazila kraljevska grobnica.?

Raznovrsnost nakita pokazuje da je trgovina dragocjenim metalima, kao i
izradevinama od istog, bila rasprostranjena u srednjovjekovnoj Bosni. Najé¢e$¢i na-
lazi nakita su nausnice, prstenje i ogrlice koje su uvozili, ali bilo je i izradevina doma-
¢ih majstora, posebno zlatara koji su ¢esto izucavali zanat u primorskim gradovima:
Zadru i Dubrovniku. Prstenje s kraja 14. i 15. stolje¢a pronadeno na prostoru Bosne
i Srbije moze se podijeliti u dvije grupe: prstenje s prikazom fantasti¢nih Zivotinja i
prstenje gotskog oblika sa heraldi¢kim znakom na pecatnjaku.”” Zlatarski proizvodi
sluzili su srednjovjekovnom ¢ovjeku, bilo kao ¢isti ukras bilo funkcionalno — kao
ukraseni predmeti ili dijelovi nosnje, oruzja i bojne opreme, pokuéstva, crkvenog
namjestaja, knjiga i slika.*® Osim ukrasne i funkcionalne vrijednosti nakit je, bas kao

i odjeca, pokazivao dru$tvenu pripadnost odredenom sloju.

Smatramo da narodna nosnja katolkinja Sireg prostora srednje Bosne, a koja je
bila u svakodnevnoj upotrebi do 70-ih godina 20. stolje¢a, velikim dijelom vuée ko-
rijene iz srednjeg vijeka. Usporedba ove nosnje s prikazima i pisanim zapisima daje
povoda za izno$enje ovakvog misljenja, ali i ostavlja prostor za daljnja istrazivanja.
Narodna nosnja katolkinja sastojala se od kosulje bijele boje, koja je padala do ispod

* Vasi¢, “O nekim vidovima srednjovjekovne nosnje u BiH”, 251-252; Banica Subi¢ prikazana je po
gotskoj modi i duhu gotike, Radojkovi¢, “Zapadni uticaji na primenjenu umetnost Bosne u XIV

i XV veku”, 225.

» Andelko Zelenika, “Nadgrobni spomenik bosanske kraljice Katarine Kosa¢a-Kotromani¢ u Rimu”,
Hercegovina, br. (1) 9, Mostar 1995., 121-122.

2¢ Koliko se moze suditi po gradi arheoloskih nalaza i likovnih izvora, brokatne tkanine su pretezno
sluzile vi$im slojevima feudalnog drustva i crkvi. Andeli¢, “Doba srednjovjekovne Bosanske drza-
ve”, 539; Isti, “Grobovi bosanskih kraljeva u Arnautovi¢ima kod Visokog”, GZM, Arheologija, sv.
XVII, Sarajevo, 1962., 165.

*” Radojkovi¢, “Zapadni uticaji na primenjenu umetnost Bosne u XIV i XV veku”. 214-216; Posebnu
grupu prstenja, koje je tipi¢no za Bosnu, ¢ini bronzano prstenje, koje nije radeno za bogatu bosan-
sku vlastelu, ve¢ za znatno siromasnije slojeve, ista 216.

8 Andeli¢, “Doba srednjovjekovne Bosanske drzave”, 529.

koljena preko donjeg vesa — gaéa — te je u struku vezana pasom koji je imao metalne
zakacke pavte; kosulja je imala $iroke duge rukave, a preko nje isla je éerma, na no-
gama su bile vunene ¢arape s podvezama.” Zimi se koristio dugi kaput — gunj — koji
je ukra$en gajtanom, vezom crvene boje. Ovakav nadin nosnje s dugom kosuljom,
opasanom oko struka, donjim ve$om koji se najéesée vidi, kratkim kaputom bez ru-
kava, naj¢esée crne boje, i zimi kaputom, kod katolkinja i pravoslavki ¢ini osnovu na
Sirem podrudju danasnje Bosne, bez Hercegovine, prema sjeveru do Save. Odredene
varijacije odjece su razli¢ite, ogledaju se u materijalu izrade, boji nos$nje i razli¢itom
vezu koji ukrasava odjecu.””

Nosnja kao i nakit kroz cijeli srednjovjekovni period razvijala se i evoluirala srod-
no s ja¢anjem gospodarske mo¢i srednjovjekovne bosanske drzave, te je predstavljala
statusni simbol $to je uodljivo u dosada izlozenom. Gospodarsko ja¢anje omogudilo
je trgovinsku razmjenu s udaljenim krajevima, uglavnom zapadne Europe, te na taj
nacin nabavku tekstilnih predmeta skuplje vrijednosti i veée kvalitete. Osim nabav-
ke materijala za izradu odjece, u vie slojeve drustva srednjovjekovne Bosne dopire
i moda rasprostranjena u tadasnjoj Europi, pa bosanski feudalci u tom pogledu ne
odskacu od visih slojeva srednjovjekovne Europe. Kada je nakit u pitanju, oduvijek
je imao ukrasnu ulogu, ali i predstavljao statusni simbol, pa se nerijetko nabavljao
iz uvoza; osim uvoza, proizvodnja nakita rasprostranjena je i u samoj Bosni od ruku
domacih majstora. Nakit je takoder imao, osim ukrasne svrhe i statusnog simbola, i
funkcionalnu stranu, kada je kori$ten kao dio odjece.

Nosnja Zena nizih slojeva i opéenito nosnja nizih slojeva zadrzala je primitiv-
nu izradu i uporabu materijala manje vrijednosti i veée pristupa¢nosti. Ova no$nja
podredena je prije svega funkcionalnosti, a isticanje unutar nizih slojeva vrseno je
ukra$avanjem odjece raznovrsnim vezovima. Nakit nizih slojeva manje je poznat,
ali po nalazima svakako je bilo prisutno u upotrebi prstenje, nausnice i razne kopce
kao prepoznatljiv detalj koji je sluzio za vezivanje pojasa. Velika je vjerojatnoca da
su ostaci no$nje srednjovjekovnih Zena u vec¢oj ili manjoj mjeri prezivjeli u obliku
narodnih nosnji Zena Bosne i Hercegovine sve do 20. stolje¢a, $to bi trebalo detalj-
no ispitati analizom izvorne grade, ostacima naziva pojedinih dijelova no$nje, dakle
jezi¢nom analizom sa stanovista etnologije.

U razgovoru s Marom Tadi¢ (88) koja i danas nosi narodnu nosnju Zepatkog kraja i Nikom Tadi¢
(84) saznali smo nazive pojedinih dijelova no$nje i dobili uvid u izgled no3nje. Takoder iz razgovora
smo saznali da je bilo odredenih razlika u Zenskoj no$nji izmedu udatih Zena i djevojaka, a ogledale
su se u vezovima (gajtanom) kojima je ukradena nosnja prije svega ¢erma i izgleda pokrivala za
glavu marame koju su nosile djevojke, a koturace Zene. Intervju obavljen 7. 8. 2012.

30 Usp. Zorislava Markovi¢, “Narodna no$nja u okolini Travnika’, GZM, Nova serija Etnologija, sv.
IX, Sarajevo, 1954, 115, Zorislava Culi¢, “Narodna nosnja u Posavini”, GZM, Nova serija Etnolo-
gija, sv. X1, Sarajevo, 1956, 71.

*>9] <«



SLAVEN TADIC

Slaven Tadié
Jewellery and Clothing of Women in Medieval Bosnia

Summary

Costume and jewellery in the Middle Ages developed and evolved along with the
growth of economic power of the medieval Bosnian state, and therefore represented
a status symbol. The economic growth enabled commercial exchange with far away
lands, mainly of Western Europe, and this facilitated the acquirement of valuable
and quality textiles. Apart from the materials for the creation of clothes, the higher
strata of Bosnian society was also influenced by European fashion of the time. The-
refore the Bosnian nobility does not differ much from its European contemporaries
in that regard. Jewellery always had a decorative role but was also a symbol of social
status. It was usually acquired by importing, but domestic craftsmen created some
jewellery too. Jewellery was also used as a decorative element of the clothing.

The clothing of women from lower strata of society remained primitive since it
was made from less valuable materials. These clothes were made for functionality,
while the decorations were made by embroidery. The jewellery worn by these wo-
men is less known, but according to archaeological findings it was nonetheless used,
especially rings, earrings and various buckles as a characteristic detail for the faste-
ning of belts. There is a great possibility that the clothing of medieval women more
or less remained preserved in the form of the folk costumes of women in Bosnia and
Herzegovina to the 20™ century. This should be examined in more detail according
to the available sources and linguistic analysis.

